
ಕವಿಯ ಸೋಲು









ಎಂದು ನುಡಿಯೆ ದೇವಯಾನಿ

ಕಚನು ಹೊತ್ತು ನೋಡುತ

ನುಡಿದನೊಡನೆ “ನೋಡು ತಾಯೆ,

ಬಂತು ಕಪ್ಪು ಕವಿಯುತ


ಗುರುವು ಕರೆವ ಹೊತ್ತು ಬಂತು

ಮೂಡಿ ಬರುವ ಚಂದ್ರನು

ಹೊತ್ತುಮೀರಿ ಹೋದರಲ್ಲಿ

ಗುರುವು ಕೋಪಗೊಂಬನು.”


“ಎನ್ನಲಿಹುದು ಗುರುವ ಹರಣ

ಮಗಳ ಸುಖವ ಬಯಸುವ

ಎನ್ನ ನಿನ್ನ ಇಲ್ಲಿ ನೋಡೆ

ಮೆಚ್ಚಿಮಿಕ್ಕಿ ಹರಸುವ.


ನಿನ್ನನೊಂದು ಕೇಳಲೆಂದು

ಮನವು ತವಕಗೊಳ್ವುದು

ಇತ್ತ ನೋಡಿ ನಾಚದೆನಗೆ

ಮಾರುನುಡಿಯ ಕೊಡುವುದು.


ದೇವಲೋಕದಿರುವರಂತೆ

ರಂಭೆ ಮೇನಕಾದ್ಯರು 

ತಮ್ಮ ಚೆಲುವು ಮಿಗಿಲದೆಂದು

ಗರ್ವದಿಂದ ನುಡಿವರು.

